
ԳԵՐՄԱՆԻԱՅԻ ՄԻՋԱԶԳԱՅԻՆ ՀԱՄԱԳՈՐԾԱԿՑՈՒԹՅԱՆ ԸՆԿԵՐՈՒԹՅԱՆ ԿՈՂՄԻՑ ԻՐԱԿԱՆԱՑՎՈՂ « ԻՆՏԵԳՐՎԱԾ ՀԱՄԱՅՆՔԱՅԻՆ ԶԱՐԳԱՑՈՒՄ ՀԱՅԱՍՏԱՆՈՒՄ» ԾՐԱԳՐԻ՝ ԾԱՌԱՅՈՒԹՅՈՒՆԵՐԻ ԲԱՐԵԼԱՎՈՒՄ ԲԱՂԱԴՐԻՉԻՆ ՀԱՄԱՁԱՅՆՈՒԹՅՈՒՆ ՏԱԼՈՒ ՄԱՍԻՆ
(Զեկ․ Մ․Ներսիսյան)
           Ղեկավարվելով «Տեղական ինքնակառավարման մասին» օրենքի 12-րդ հոդվածի 1-ին մասի 1-ին կետով և 13-րդ հոդվածի 10-րդ կետով
Թալին համայնքի ավագանին որոշում է՝
1.Տալ համաձայնություն Թալին համայնքին մասնակցելու Գերմանիայի միջազգային համագործակցության ընկերության կողմից իրականացվող «Ինտեգրված համայնքային զարգացում Հայաստանում» ծրագրի «Ծառայությունների բարելավում» բաղադրիչին՝ Թալին քաղաք, Սայաթ-Նովա 2/1 հասցեում գտնվող մարզադաշտի տարածքի բարեկարգման և հանդերձարանի կառուցման նպատակով։ ։ 
2.Դրամաշնորհային մրցույթին ներկայացվող ծրագրային հայտ-առաջարկի հաստատման դեպքում Թալին համայնքի բյուջեից կատարել ծրագրով նախատեսված առնվազն քսան տոկոսի չափով համաֆինանսավորում։ 
3.Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

Կողմ                                              Դեմ                                                   Ձեռնպահ






ք. Թալին 
10 փետրվարի  2026թ.  
Որոշման նախագիծը նախապատրաստեց                                                                                                                                                                      
Մ․Ներսիսյանը
ՏԵՂԵԿԱՆՔ - ՀԻՄՆԱՎՈՐՈՒՄ
 ԳԵՐՄԱՆԻԱՅԻ ՄԻՋԱԶԳԱՅԻՆ ՀԱՄԱԳՈՐԾԱԿՑՈՒԹՅԱՆ ԸՆԿԵՐՈՒԹՅԱՆ ԿՈՂՄԻՑ ԻՐԱԿԱՆԱՑՎՈՂ « ԻՆՏԵԳՐՎԱԾ ՀԱՄԱՅՆՔԱՅԻՆ ԶԱՐԳԱՑՈՒՄ ՀԱՅԱՍՏԱՆՈՒՄ» ԾՐԱԳՐԻ՝ ԾԱՌԱՅՈՒԹՅՈՒՆԵՐԻ ԲԱՐԵԼԱՎՈՒՄ ԲԱՂԱԴՐԻՉԻՆ ՀԱՄԱՁԱՅՆՈՒԹՅՈՒՆ ՏԱԼՈՒ  ՎԵՐԱԲԵՐՅԱԼ

Թալին համայնքի ավագանու քննարկմանը ներկայացվող  որոշման նախագիծը  մշակվել է «Տեղական ինքնակառավարման մասին » » ՀՀ օրենքի 12-րդ հոդվածի 1-ին մասի 1-ին կետով և 13-րդ հոդվածի 10-րդ կետով
Իրավական ակտի ընդունման նպատակը և կարգավորման անհրաժեշտությունը։
Իրավական ակտի ընդունման նպատակն է ապահովել Թալին համայնքի մասնակցությունը Գերմանիայի միջազգային համագործակցության ընկերության կողմից իրականացվող «Ինտեգրված համայնքային զարգացում Հայաստանում» ծրագրի «Ծառայությունների բարելավում» բաղադրիչին՝ նպաստելով համայնքում հանրային ենթակառուցվածքների բարելավմանը, մասնավորապես՝ Թալին քաղաք, Սայաթ-Նովա 2/1 հասցեում գտնվող մարզադաշտի տարածքի բարեկարգման և հանդերձարանի կառուցման միջոցով։
Կարգավորման անհրաժեշտությունը հիմնավորված է «Տեղական ինքնակառավարման մասին» ՀՀ օրենքի 12-րդ հոդվածի 1-ին մասի 1-ին կետով և 13-րդ հոդվածի 10-րդ կետով սահմանված իրավունքներով և պարտականություններով, ինչպես նաև համայնքային զարգացման ծրագրերի արդյունավետ իրականացման ապահովմամբ։
Իրավական ակտի ընդունման կապակցությամբ այլ իրավական ակտերի ընդունման անհրաժեշտության մասին.	
Ավագանու որոշման նախագծի ընդունումը չի առաջացնում   այլ իրավական ակտերի ընդունում։ 
Իրավական ակտի ընդունման կապակցությամբ բյուջեում եկամուտների և ծախսերի ավելացման կամ նվազեցման մասին                                                                                 
Իրավական ակտի ընդունումը կարող է հանգեցնել համայնքի բյուջեից համաֆինանսավորման կատարմանը՝ դրամաշնորհային ծրագրով նախատեսված միջոցների առնվազն 20%-ի չափով, որը ներառվում է համայնքի 2026 թվականի բյուջեի համապատասխան ծախսային հոդվածներում:                                                                
Նախագծով առաջարկվող կարգավորումների բնույթն ու նպատակը եկամուտների և ծախսերի ավելացման կամ նվազեցման տեսանկյունից                                                        
 Նախագծով առաջարկվող կարգավորումները նպատակային բնույթ ունեն՝ ապահովելու համայնքի կողմից տրամադրվող համաֆինանսավորման նպատակային և թափանցիկ օգտագործումը, ինչպես նաև ծրագրի շրջանակներում մարզադաշտի և հանդերձարանի կառուցման արդյունավետ իրականացումը։                
Սոցիալական ուղղություն    
Ծրագրի իրականացումը ուղղված է համայնքի բնակիչների սոցիալական բարեկեցության բարձրացմանը, ազատ ժամանակի և մարզական ենթակառուցվածքների զարգացմանը, ինչպես նաև բնակիչների ակտիվ մասնակցության խթանմանը համայնքային կյանքում։
Կրթամշակութային ուղղություն
Ծրագրի շրջանակում նախատեսված բարեկարգման և ենթակառուցվածքային աշխատանքները նպաստում են երիտասարդության և համայնքի բնակիչների կրթական և մարզական գործունեության զարգացմանը, բարելավելով պայմանները մարզական և հանրային միջոցառումների կազմակերպման համար։
Տնտեսական զարգացման ուղղություն
Ծրագրի իրականացումը խթանելու է տեղական ենթակառուցվածքների ստեղծումը, որը կազդի համայնքի տնտեսության ակտիվացման, աշխատատեղերի ստեղծման և երկարաժամկետ սոցիալ-տնտեսական զարգացման վրա։
Իրավական ակտի կիրառման դեպքում ակնկալվող արդյունքները
· համայնքի ենթակառուցվածքների բարելավում և հանրային ծառայությունների որակի բարձրացում,
· բնակիչների կյանքի որակի և սոցիալական միջավայրի բարելավում,
· համայնքային միջոցների նպատակային և թափանցիկ օգտագործման ապահովում,
· համայնքային կյանքում բնակիչների ակտիվ մասնակցության խթանում,
· մարզադաշտի և հանդերձարանի արդյունավետ շահագործում։

